
Серле су

(күңел ачу)
Әлфия СУФЬЯНОВА,

Алабугадагы “Родничок” балалар бакчасының югары квалификация категорияле татар теле укытучысы

Максат:
– балаларны әйләнә-тирә дөнья белән таныштыруны дәвам итү;

– суның төрле халәттә булуын күсәтү, аңлату;

– табигатьтә су әйләнеше турында белемнәрен ныгыту;

– балаларда әйләнә-тирә табигатькә карата гуманлы караш, туган ягына, яшәгән җирлегенә хөрмәт тәрбияләү.

Алдан эшләнгән эш: су темасына иң яхшы рәсем, шигырьгә конкурс уздырылды, күргәзмә оештырылды. Татарча, русча шигырьләр укыдык. Төрле хәрәкәтле уеннар уйнадык: «Сулы чиләкне кем тизрәк алып килә?», «Буяу сатыш».

Чара барышы

Зал бәйрәмчә бизәлгән. Стенага кәгазьдән ясалган боз сөңгеләре, кар бөртекләре эленә. Бәйрәмдә Тылсымлы су, Су анасы, Буран әби, Самовар, Шапшак, Кар бөртекләре катнаша.

Алып баручы. Челтер, челтер чишмә ага,

Көмеш төсле сулары.

Су өстендә җем-җем итә
Көннең алтын нурлары.

Балалар, бүгенге бәйрәмебез тылсымлы, сихри, серле суга багышлана. Ни өчен бу суны тылсымлы, сихри дибез? (Чөнки су төрле халәттә була ала: каты, сыек хәлдә.)
Музыка ишетелә. Җырлый-җырлый Тылсымлы су керә.

Тылсымлы су. Мә су, бит, кулыңны ю. Чиста су, йомшак су. Ю, ю, ю.

– Исәнмесез балалар, сез мине таныдыгызмы? (Әйе, таныдык. Син – Су.)
Тылсымлы су. Мин сезгә сорау бирәм – сез җавабын табыгыз.

Каты хәлдә нинди булам? (Боз, кар.)
– Сыек хәлдә? (Тамчылар, чишмә, елга... Балалар суны төрле хәләттә карандашлар, краскалар белән, кисеп-ябыштырып (апликация) hәм пластилиннан ясыйлар.)
Тылсымлы су рәсемнәр янына килә:

– Нинди матур рәсемнәр. Алар нәрсәне аңлата?

(Балалар җавапларны шигырьләр белән әйтәләр.)

1 нче бала. Офыкларда тоташты

Ай үсәсен көн үсте.

Түгә күз яшен.

Болыт кына булсаң да,

Үсү авыр күрәсең. (М.Әгъләмов «Болыт»)
2 нче бала. Карыйм да мин сокланам:

Бу нинди иртә икән.

Һәр түбәдән су тама

Каян су җитә икән? (З.Нури «Тамчылар»)

3 нче бала. Без ап-ак бөртекләр,

Чәчәкләр, челтәрләр.

Очыртып шәп җилләр.

Еракка илтәләр. (Кызлар башкаруында «Тамчылар» биюе.)

Шау-гөр килеп Шапшак керә, бер кесәсе кабарган, аның эчендә чүп-чар, бите-кулы пычрак.

Шапшак. Ә мин чыктым урамга

Тик чәчем тарамадым.

Битне-кулны юмадым

Көзгегә карамадым.

Балалар Шапшакны әйләндереп алалар.

Алып баручы. Балалар, без нәрсә белән юынабыз, су беләнме әллә кар беләнме? (Су белән. Ю, ю, ю – кул ю. Ю, ю, ю – бит ю. Ю, ю, ю – күлмәк ю, Ю, ю, ю – чалбар ю.)
Балалар, Шапшакны тиз генә юындырып, күлмәкләрен алыштыралар, үзләре янына утырталар.

Буран әби Кар бөртекләрен ияртеп залга керә. Алар «Кар бөртеге» биюен башкаралар.

Буран әби. Мин тылсымлы су. Каты хәлдә кар бөртеге булам. Әйдәгез, минем белән уйныйбыз.

Бала. Бакчадагы йомшак карны

Тәгәрәтеп уйныйбыз.

Салкын көннән, ап-ак кардан

Никтер бер дә туймыйбыз.

Буран әби балалар белән уен уйный.

Буран әби. Кар, кар, кар ява. Бураннарны туздыра.

Кулларга төшеп эри дә.Үзе бик тиз туңдыра.

Йомшак карны алабыз. Аннан туплар ясыйбыз.

Кар атышып уйныйбыз. Бик күңелле яшибез.

Балалар рәсемнәр буенча сөйлиләр.

Беренче бала. Урамда кыш. Салкын. Әкрен генә кар ява. Кызлар, малайлар урамда уйныйлар. Света, Алия hәм Тимур таудан чана шуалар. Кәрим белән Азалия кар бабай ясыйлар. Ә Олег белән Саша кар атышып уйнылар. Безгә рәхәт, күңелле. Без тату, күңелле hәм дус яшибез.

Икенче бала. Урамда яз. Кояш елмая. Агачлар бөреләнә, үләннәр үсә башлый. Гөрләвекләр ага. Самат белән Самир гөрләвектә көймә агызып уйныйлар.Урамда рәхәт, күңелле.

Өченче бала. Урамда җәй. Кояш кыздыра, рәхәт. Кызлар, малайлар су буенда. Азат балык тота. Кәрим hәм Алсу су буенда туп белән уйныйлар. Безгә рәхәт, күңелле.

Алып баручы. Буран әби, без ни өчен бәйрәмебезгә килгәнеңне аңладык. Шулай бит балалар? (Әйе, кар, кар бөртекләре – барысы да су.)
Буран әби. Әйе, дөрес балалар.

Буран әби балаларны мактый, саубуллашып чыгып китә.

Җырлый-җырлый Су анасы күлдән килеп чыга.

Су анасы. Саклыйм суның чисталыгын. Күлләрнең матурлыгын. Килегез сез, рәхәтләнеп йөзегез чумып-чумып.

Су анасы, су анасы. Тирән күлдә яшим мин.

Су анасы, су анасы, Су анасы булам мин.

Суда яшим, суда торам, суда минем яшәеш.

Суларны сез пычратмагыз. Пыяла, чүп атмагыз.

Уен: кем тизрәк, кубрәк чүп җыя?[image: image4.jpg]



Самовар керә.

Самовар. Исәнмесез, балалар. Мин сезгә кунакка килдем. Бер бәйрәм дә миннән башка узмый.

Алып баручы. Исәнме, самовар, түрдән уз.

Самовар. Мин дә сезгә буш килмәдем. Минем эчемдә нәрсә барын табышмаклар аша белерсез.

Исе юк, төсе юк. Аннан башка тормыш юк.

Нәрсә ул? (Су)
Болыт мин һавада – яңгыр мин яуганда. (Су)
Җылынсам пар булам, туңганда кар булам. (Су)
Нәрсә йөгерә аяксыз? (Су)
Үзе иссез, үзе төссез. (Су)
Самовар. Дөрес балалар, әйе – су. Карагыз әле монда: эчем тулы су минем. Сезнең сорауга җавап: сусыз чәй дә, аш та юк. Дөньяда тормыш та юк. Мин матур, җиз самовар, бик тиз кайнап чыгамын. Капкач астыннан парны бүлмәгә чыгарырмын.

Балалар самоварны уртага алып бииләр.

Алып баручы. Саклагыз болын өстендә. Язгы тургай тавышын.

Чиста сулы, көмеш чыңлы. Салкын чишмә агышын.

Самовар балаларны җитәкләп, чәй белән сыйларга алып китә.

